
Zahid Birîfkanî

-Sal 1967 li bajêrê Dihûkê li Kurdistana Başûr hatiye ser dunyayê.
-Xwendina seretayî û navincî li bajêrê Dihûkê temam kirye.
-Li Zankoya Mûsilê di beşê kîmîyayê da xwendîye.
-Kompozisyon û aranjêrîya mûzîka kurdî bi gelek hunermendên kurd
û biyanîyan ra kirîye.
-Du berhemên mûzîka kurdî, ”Înstrûmêntala kurdî”1998, ”Sûlav”
2000 / li Stembolê derxistîne.

Berhemên ku heta nuha dayîne çapê:

-”Laleşîn”, ”Dîwana Şêx Memdû’hê Birîfkanî”, beşa yekê, çapxana
APEC, Stockholm  / Swêd, 1997.
-”Dîdarê yar”, ”Dîwana Şêx Şemseddînê Qutbê Exlatî yê Birîfkanî”,
weşanên ”Roja Nû”, Stockholm / Swêd, 2001.
-”Zibanê kurdî”, ”Dîwana Şêx Nûreddînê Birîfkanî”, weşanên ”Ro-
ja Nû”, Stockholm / Swêd, 2001.
-”Exlatî”, ”Dîwana Şêx Memdû’hê Birîfkanî, beşa duwê, weşanên
”Roja Nû”, Stockholm / Swed, 2001.
-”El-’heqîqe wel beyan fî tercûmet sadat Birîfkan”. Nûser: Şêx Mem-
dû’hê Birîfkanî” (sal 1961), Zahid Birîfkanî berhev û amadekirye.

Pêşgotin

Xwendevanên hêja, ev berhemên di vê pirtûkê da, helbestên
şa’irê bi nav û deng, Xwedê jê razî Şêx Nûreddînê Birîfkanî ne,
ya kû wî bi xwe beşek jê bi navê (Zuxretûl Salikîn) lê kirî. Û
herweha helbestên wî yên bi zimanê kurdî di vê pirtûkê da me
bi hevra bi navê ”Zibanê Kurdî” çap kirîye. 

Zuxretûl Salikîn, Şêx Nûreddînê Birîfkanî di sala 1236ê
hicrî li gundê Îtûtê (ku dikeve navbera bajêrê Dihûkê û gundê
Birîfkan) temam kirîye.  

Ev dîwane me ji ber destnivîsa Xwedê jê razî Şêx Memdû’hê
Birîfkanî nivîsîye. Wî ji sala  1944 an bi renc û zehmeti dest bi
komkirinawan kirîye û di 1966 an da temam kirîye. Şêx Mem-
dû’hê Birîfkanî ji bû parêstina van berhemên hêja, herwiha hel-
bestên  Şêx Şemseddînê Qu’tbê Exlatî yê Birîfkanî jî kû di ’eynî
demê da bizava komkirin û berhevkirina wan jî kirîye.

Di vê dîwanê da Şêx Nûreddînî bi xwe di helbesteka xwe da
gûtîye û dîyar kirîye, kû ew li Birîfka hatîye ser dunyayê.  Belê
di ’eynî demê da dîyar kirîye, kû ew demekê li gundê Îtûtê jî-
yaye wekû di vê perça helbestê da ya kû bi navê ”Ş’ira Mûba-
rek” weha gûtîye: 

’Ebdê kû ev înşakirî mûştaqî ’Ebdûlqadirî
Mewlûd Birîfkan axirî Îtûte sakin mûddetê.

